
I MIŠLJENJE NEZAVISNOG REVIZORA 

 

Mišljenje nezavisnog revizora se daje na osnovu obavljene finansijske revizije koja obuhvata 

reviziju finansijskih izvještaja i, u vezi s istom, reviziju usklađenosti aktivnosti, finansijskih 

transakcija i informacija s relevantnim zakonima i drugim propisima. 

 

 

1. MIŠLJENJE O FINANSIJSKIM IZVJEŠTAJIMA 
 

Mišljenje  

 

 Obavili smo reviziju finansijskih izvještaja Agencije za prevenciju korupcije i 

koordinaciju borbe protiv korupcije (u daljem tekstu: Agencija) koji obuhvataju: bilans stanja 

na 31.12.2025. godine, pregled prihoda, primitaka i finansiranja po ekonomskim kategorijama, 

pregled rashoda i izdataka po ekonomskim kategorijama, posebne podatke o plaćama i broju 

zaposlenih, pregled dinamike zapošljavanja, pregled stalnih sredstava u obliku stvari i prava, 

pregled kapitalnih ulaganja po vrstama i projektima, pregled doznaka iz tekuće rezerve 

budžeta, te analizu izvršenja budžeta – tekstualni dio, za godinu koja završava na taj dan. 

 

Prema našem mišljenju, finansijski izvještaji Agencije prikazuju istinito i fer, u svim 

značajnim aspektima, finansijsko stanje imovine, obaveza i izvora sredstava na 

31.12.2025. godine, te prihode i izvršenje budžeta za godinu koja se završava na 

navedeni datum, u skladu s primjenjivim okvirom finansijskog izvještavanja. 

 

Osnova za mišljenje  

 

Reviziju smo obavili u skladu sa Zakonom o reviziji institucija Bosne i Hercegovine1 i 

Međunarodnim standardima vrhovnih revizionih institucija (ISSAI)2. Naše odgovornosti prema 

ISSAI standardima su detaljnije opisane u paragrafu Odgovornosti revizora za reviziju 

finansijskih izvještaja.  

 

Nezavisni smo od Agencije u skladu s etičkim zahtjevima koji su relevantni za našu reviziju 

prema ISSAI 130 – Etički kodeks i ispunili smo ostale etičke odgovornosti u skladu s tim 

zahtjevima.  

 

Vjerujemo da su revizioni dokazi koje smo pribavili dovoljni i odgovarajući da osiguraju 

osnovu za naše mišljenje. 

 

Odgovornosti rukovodstva za finansijske izvještaje 

 

Rukovodstvo Agencije je odgovorno za sastavljanje i fer prezentaciju finansijskih izvještaja 

u skladu s primjenjivim okvirom finansijskog izvještavanja na nivou institucija Bosne i 

Hercegovine tj. Zakonom o finansiranju institucija BiH, Pravilnikom o finansijskom izvještavanju 

institucija BiH i Pravilnikom o računovodstvu s računovodstvenim politikama i procedurama za 

korisnike budžeta institucija BiH. Ova odgovornost podrazumijeva i kreiranje, primjenu i 

 
1 Službeni glasnik BiH, broj 12/06 
2 Međunarodni standardi vrhovnih revizionih institucija (ISSAI) dio su Okvira profesionalnih objava Međunarodne organizacije 

vrhovnih revizionih institucija – IFPP okvira (INTOSAI Framework of Professional Pronouncements), koji čine tri nivoa objava: 

INTOSAI principi (INTOSAI-P), međunarodni standardi vrhovnih revizionih institucija (ISSAI) i INTOSAI smjernice (GUID). 

održavanje internih kontrola koje su relevantne za sastavljanje i prezentaciju finansijskih 

izvještaja koji ne sadrže značajne pogrešne iskaze uslijed prijevare ili greške, odgovarajuća 

objelodanjivanja relevantnih informacija u napomenama uz finansijske izvještaje, kao i odabir i 

primjenu odgovarajućih računovodstvenih politika i računovodstvenih procjena, koje su 

razumne u datim okolnostima.  

 

Odgovornosti revizora za reviziju finansijskih izvještaja 

 

Naši ciljevi su steći razumno uvjerenje o tome da li su finansijski izvještaji kao cjelina 

sačinjeni bez značajnog pogrešnog prikazivanja uslijed prijevare ili greške i izdati izvještaj 

nezavisnog revizora koji uključuje naše mišljenje. Razumno uvjerenje je visok nivo uvjerenja, 

ali nije garancija da će revizija obavljena u skladu s Međunarodnim standardima vrhovnih 

revizionih institucija uvijek otkriti značajno pogrešno prikazivanje kada ono postoji.  

 

Pogrešni prikazi mogu nastati uslijed prijevare ili greške i smatraju se značajnim ako se 

razumno može očekivati da, pojedinačno ili zbirno, utiču na ekonomske odluke korisnika 

donijete na osnovu tih finansijskih izvještaja.  

 

Kao sastavni dio revizije, u skladu s Međunarodnim standardima vrhovnih revizionih 

institucija, stvaramo profesionalne procjene i održavamo profesionalni skepticizam tokom 

revizije. Mi također:  

• Prepoznajemo i procjenjujemo rizike značajnog pogrešnog prikazivanja finansijskih 

izvještaja, zbog prijevare ili greške, oblikujemo i obavljamo revizione postupke kao reakciju 

na te rizike i pribavljamo revizione dokaze koji su dovoljni i primjereni da osiguraju osnovu 

za naše mišljenje. Rizik neotkrivanja značajnog pogrešnog prikazivanja nastalog uslijed 

prijevare je veći od rizika nastalog uslijed greške, jer prijevara može uključiti tajne 

sporazume, krivotvorenje, namjerno izostavljanje, pogrešno prikazivanje ili zaobilaženje 

internih kontrola.  

• Stičemo razumijevanje internih kontrola relevantnih za reviziju kako bismo oblikovali 

revizione postupke koji su primjereni u datim okolnostima, ali ne i za svrhu izražavanja 

mišljenja o uspješnosti internih kontrola.  

• Ocjenjujemo primjerenost korištenih računovodstvenih politika i razumnost 

računovodstvenih procjena i povezanih objava koje je stvorilo rukovodstvo.  

• Ocjenjujemo cjelokupnu prezentaciju, strukturu i sadržaj finansijskih izvještaja, uključujući i 

objave, kao i da li finansijski izvještaji odražavaju transakcije i događaje na kojima su 

zasnovani na način kojim se postiže fer prezentacija.  

 

S rukovodstvom komuniciramo u vezi sa, između ostalih pitanja, planiranim djelokrugom i 

vremenskim rasporedom revizije i važnim nalazima revizije, uključujući i one koji se odnose na 

značajne nedostatke u internim kontrolama koji su otkriveni tokom naše revizije.  

2. MIŠLJENJE O USKLAĐENOSTI 
 
 

U vezi s revizijom finansijskih izvještaja Agencije za 2025. godinu, obavili smo i reviziju 

usklađenosti aktivnosti, finansijskih transakcija i informacija s relevantnim zakonima i drugim 

propisima. 

Prema našem mišljenju, aktivnosti, finansijske transakcije i informacije Agencije za 2025. 

godinu u skladu su, u svim značajnim aspektima, sa zakonima i drugim propisima koji su 

definisani kao kriteriji za datu reviziju. 

 

 

Osnova za mišljenje   

 

 

Reviziju usklađenosti smo obavili u skladu sa Zakonom o reviziji institucija Bosne i 

Hercegovine i ISSAI 4000 – Standard za reviziju usklađenosti. Naše odgovornosti prema ovom 

standardu su detaljnije opisane u paragrafu Odgovornosti revizora za reviziju usklađenosti.  

Nezavisni smo od Agencije u skladu s etičkim zahtjevima koji su relevantni za našu reviziju 

prema ISSAI 130 – Etički kodeks i ispunili smo ostale etičke odgovornosti u skladu s tim 

zahtjevima. 

Vjerujemo da su revizioni dokazi koje smo pribavili dovoljni i odgovarajući da osiguraju 

osnovu za naše mišljenje.  

 

 

Odgovornosti rukovodstva za usklađenost  

 

 

Pored odgovornosti za sastavljanje i fer prezentaciju finansijskih izvještaja, rukovodstvo 

Agencije je također odgovorno da osigura da su aktivnosti, finansijske transakcije i informacije 

u skladu s propisima kojima su regulisane i potvrđuje da je tokom fiskalne godine osiguralo 

namjensko, svrsishodno i zakonito korištenje raspoloživih sredstava za ostvarivanje utvrđenih 

ciljeva, te ekonomično, efikasno i efektivno funkcionisanje sistema finansijskog upravljanja i 

kontrole. 

 

 

Odgovornosti revizora za reviziju usklađenosti 

 

 

Pored odgovornosti da izrazimo mišljenje o finansijskim izvještajima, naša odgovornost 

podrazumijeva i izražavanje mišljenja o tome da li su aktivnosti, finansijske transakcije i 

informacije, u svim značajnim aspektima, u skladu sa zakonima i drugim propisima kojima su 

regulisane. Odgovornost revizora uključuje obavljanje procedura, kako bi pribavili revizione 

dokaze o tome da li se sredstva koriste za odgovarajuće namjene i da li je poslovanje Agencije, 

prema definisanim kriterijima, usklađeno s relevantnim zakonima i drugim propisima. 

Procedure podrazumijevaju procjenu rizika od značajnih neusklađenosti sa zakonima i 

propisima koji regulišu poslovanje subjekta revizije. Također, naša odgovornost podrazumijeva 

i ocjenu finansijskog upravljanja, funkcije interne revizije i sistema internih kontrola. 

II REZIME PREPORUKA DATIH ZA 2025. GODINU 

 
 

Izvještajem o obavljenoj reviziji za 2025. godinu obuhvaćene su dvije preporuke. Prva 

preporuka je data u segmentu isplata naknada za rad u upravnim odborima i drugim radnim 

tijelima. Druga preporuka je data u segmentu obavljanja poslova upražnjenog radnog mjesta 

po ovlaštenju. Obje date preporuke su nove i odnose se na usklađenost. 

 

  

III IZVJEŠTAJ O OBAVLJENOJ REVIZIJI 

 

 

Ured za reviziju institucija Bosne i Hercegovine (u daljem tekstu: Ured za reviziju) obavio je 

finansijsku reviziju za 2025. godinu koja obuhvata reviziju finansijskih izvještaja Agencije i, u 

vezi s istom, reviziju usklađenosti.  

 

U Izvještaju o obavljenoj finansijskoj reviziji Agencije za 2025. godinu su, pored mišljenja 

nezavisnog revizora i rezimea datih preporuka za 2025. godinu, prezentovani predmet i cilj 

revizije, korišteni kriteriji, kao i metode i postupci revizije. Također, ocijenjena je realizacija 

preporuka iz prethodnih izvještaja i prezentovani su detaljni revizorski nalazi i date preporuke. 

 
 

1. PREDMET I CILJ REVIZIJE  
 

Predmet revizije su finansijski izvještaji Agencije za 2025. godinu i usklađenost aktivnosti, 

finansijskih transakcija i informacija s relevantnim zakonima i drugim propisima.  

 

Cilj je da se izrazi mišljenje o tome jesu li finansijski izvještaji pouzdani i odražavaju li bilansi u 

cijelosti rezultate poslovanja. Također, cilj revizije je procijeniti primjenjuje li rukovodstvo 

institucije zakone i propise, i koristi li sredstva za odgovarajuće namjene, te ocijeniti finansijsko 

upravljanje, sistem internih kontrola i funkciju interne revizije.  

 

S obzirom na to da se revizija obavlja ispitivanjem na bazi uzorka i da postoje inherentna 

ograničenja u računovodstvenom sistemu i sistemu internih kontrola, pojedina značajna 

pogrešna prikazivanja mogu ostati neotkrivena. 

 

 

2. KRITERIJI KORIŠTENI U REVIZIJI 
 
Revizija finansijskih izvještaja i revizija usklađenosti podrazumijevaju proces objektivnog 

prikupljanja i procjenjivanja dokaza, kako bi se utvrdilo da li su predmeti revizije, tj. finansijski 

izvještaji, kao i aktivnosti, finansijske transakcije i informacije, usklađeni s odgovarajućim 

kriterijima koji su sadržani u zakonima i drugim propisima. Kriteriji predstavljaju uporedne 

parametre koji se koriste kako bi se dala ocjena predmeta revizije.  

 

Naime, za obavljanje finansijske revizije korišteni su sljedeći kriteriji:  

 

• Zakon o budžetu institucija BiH i međunarodnih obaveza BiH za 2025. godinu 

• Zakon o finansiranju institucija BiH 

o Pravilnik o računovodstvu s računovodstvenim politikama i procedurama za 

korisnike budžeta institucija BiH 

o Pravilnik o finansijskom izvještavanju institucija BiH  

o Instrukcije o privremenom finansiranju institucija BiH za period januar – mart, 

april – juni, juli – septembar i oktobar – decembar 2025. godine 

• Zakon o plaćama i naknadama u institucijama BiH i podzakonski akti 

• Zakon o porezu na dohodak i Zakon o doprinosima (FBiH i RS) 

• Zakon o javnim nabavkama i podzakonski akti 

• Zakon o državnoj službi u institucijama BiH i podzakonski akti 

• Zakon o radu u institucijama BiH i podzakonski akti 

• Zakon o upravi i podzakonski akti 

• Zakon o reviziji institucija BiH 

• Zakon o Agenciji za prevenciju korupcije i koordinaciju borbe protiv korupcije.  

 

 
 

3. METODE I POSTUPCI REVIZIJE 
 

Finansijska revizija je provedena u skladu s donesenim godišnjim planom u dvije faze, odnosno 

obavljanjem prethodne i završne revizije u periodu između oktobra 2025. godine i maja 2026. 

godine. U skladu s predmetom finansijske revizije i metodologijom rada Ureda za reviziju koja 

se bazira na Međunarodnim standardima vrhovnih revizionih institucija (ISSAI), sagledana je 

prezentovana dokumentacija i informacije o poslovanju Agencije, utvrđena su područja rizika i 

ocijenjeno je funkcionisanje sistema internih kontrola po pojedinim procesima radi određivanja 

revizionog pristupa. Na bazi uzorka je izvršen uvid u knjigovodstvenu dokumentaciju o nastalim 

poslovnim događajima evidentiranim u poslovnim knjigama Agencije. Ispitana je dosljednost 

primjene zakonskih propisa, te pravila, procedura i drugih internih akata koji su vezani za 

finansijsko poslovanje Agencije. Obavljeni su razgovori s rukovodstvom Agencije i drugim 

zaposlenicima u cilju pribavljanja obrazloženja odgovornih osoba u vezi s poslovnim 

događajima koji su bili predmetom revizije. 

 

 

4. OCJENA REALIZACIJE PREPORUKA IZ PRETHODNIH IZVJEŠTAJA 

 

U prethodnim izvještajima o obavljenoj finansijskoj reviziji Agencije Ured za reviziju je dao 

preporuke u cilju otklanjanja uočenih nepravilnosti, nedostataka i slabosti.  

Tokom obavljanja revizije za 2025. godinu ocijenili smo da je u Agencija od ukupno četiri 

prethodno date preporuke, za tri preporuke realizacija u toku, a jedna preporuka se nije mogla 

ocijeniti u revidiranom periodu. 

 

U narednoj tabeli prikazan je pregled ocjene realizacije prethodno datih preporuka. 

Tabela 1. Detaljan pregled ocjene realizacije prethodno datih preporuka  

Broj 

prep. 
Ocjena realizacije preporuke iz prethodnih izvještaja Status 

1/2024 

Agencija je preduzimala aktivnosti, kako bi se u Zakonu o plaćama i naknadama u 

institucijama BiH definisao platni razred i pripadajući koeficijent za obračun plaće 

direktora i njegovih zamjenika. Upućen je dopis Ministarstvu finansija i trezora, 

međutim, odgovor na isti nije dobijen. 

 

2/2024 

Agencija je u 2025. godini obavijestila Komisiju za izbor i praćenje rada Agencije 

o statusu zamjenika direktora, informišući je da je zamjenik direktora u 10. mjesecu 

2024. godine napunio 65. godina života. Međutim, konkretne aktivnosti po ovom 

pitanju nisu preduzete. 

 

3/2023 

Agencija ni u 2025. godini nije vršila nabavku službenih vozila tako da preporuka 

data u pogledu poštovanja aktivne i pravične konkurencije ne može biti ocijenjena 

u revidiranom periodu. 
 

1/2020 

Agencija je preduzimala aktivnosti na razvoju i unapređenju sistema finansijskog 

upravljanja i kontrole, nije uspostavljen sistem izvještavanja rukovodstva o 

provedenim aktivnostima u vezi s finansijskim upravljanjem i kontrolom. 
 

Status:  preporuka čija je realizacija u toku3,  preporuka koja nije mogla biti ocijenjena u revidiranom periodu 4.  

 

 

5. NADLEŽNOST, ORGANIZACIJA I RUKOVOĐENJE  
 

Agencija je osnovana Zakonom o Agenciji za prevenciju korupcije i koordinaciju borbe protiv 

korupcije5. Agencija je nezavisna i samostalna upravna organizacija, koja za svoj rad odgovara 

Parlamentarnoj skupštini Bosne i Hercegovine. Prema odredbama navedenog zakona, 

Agencija je, između ostalog, nadležna za izradu Strategije za borbu protiv korupcije i Akcionog 

plana za prevenciju korupcije te koordinaciju i nadzor nad njihovim provođenjem; koordinaciju 

rada javnih institucija u suzbijanju korupcije i sukoba interesa; propisivanje jedinstvene 

metodologije za prikupljanje podataka o imovinskom stanju javnih službenika; postupanje po 

zaprimljenim pritužbama s indicijama koruptivnog ponašanja u skladu s važećim propisima; 

praćenje efekata primjene zakona i podzakonskih akata kojima je cilj prevencija korupcije i 

davanje mišljenja i instrukcija po pitanju njihove primjene; propisivanje jedinstvene 

metodologije i smjernica za izradu planova integriteta i pružanje pomoći svim javnim 

institucijama u provođenju tih planova i druge poslove povezane s prevencijom korupcije. 

Zakonom je definisano da Agencijom rukovodi direktor koji ima dva zamjenika. Direktora i 

zamjenika direktora imenuje Parlamentarna skupština Bosne i Hercegovine, po provedenom 

javnom konkursu, a na prijedlog posebne komisije za izbor i praćenje rada Agencije. Direktor i 

zamjenik direktora imenuju se na mandat od pet godina sa mogućnošću ponovnog izbora.  

 

Pravilnikom o unutrašnjoj organizaciji Agencije6 sistematizovana su radna mjesta za 41 

izvršioca. Poslovi iz nadležnosti Agencija obavljaju se u pet organizacionih jedinica i to: tri 

sektora i dva odjela. Na 31.12.2025. godine u Agenciji je bilo zaposleno 30 osoba. Direktor 

Agencije je prethodne godine podnio ostavku te je u decembru 2024. godine razriješen 

dužnosti direktora. Komisija za izbor i praćenje rada Agencije je u maju 2025. godine je objavila 

javni konkurs za imenovanje direktora, međutim, konkursna procedura nije okončana do 

momenta obavljanja završne revizije (april 2026. godine). Zamjenici direktora su imenovani u 

 
3 U toku je realizacija aktivnosti te stoga u ovom izvještaju nije data nova preporuka, ali je dat opis stanja i provedenih aktivnosti. 
4 Preporuka nije mogla biti ocijenjena u ovom ciklusu revizije, ali će biti ocijenjena kad se za to steknu uslovi.  
5 Službeni glasnik BiH, broj:103/09 i 58/13 
6 Akt broj: 05-02-3-488-1/15 od 20.8.2015. godine 

julu 2022. godine7 na mandat od pet godina. Jedan zamjenik direktora Agencije je u oktobru 

2024. godine napunio 65 godina života i još uvijek je u radnom odnosu u Agenciji (više 

informacija u tački 8.1. Izvještaja). 

 

 

6. SISTEM INTERNIH KONTROLA  
 

Agencija je odgovorna za kreiranje, primjenu i održavanje internih kontrola koje su relevantne 

za pripremu i prezentaciju finansijskih izvještaja i usklađenost poslovanja sa zakonima i drugim 

propisima.  

 

Finansijsko upravljanje i kontrola: Zakon o finansiranju institucija BiH8 uređuje oblast 

finansijskog upravljanja i kontrole. Ovim zakonom finansijsko upravljanje i kontrola definisano 

je kao sveobuhvatan sistem politika, procedura i aktivnosti koji uspostavlja i za koji je odgovoran 

rukovodilac institucije. Sistem finansijskog upravljanja i kontrole zasniva se na upravljanju 

rizicima i pruža razumno uvjeravanje da će ciljevi institucije biti ostvareni na pravilan, 

ekonomičan, efikasan i efektivan način. Agencija je prethodne godina sačinila mapu poslovnih 

procesa i donijela Pravilnik o finansijskom upravljanju i kontroli. U 2025. godini je donesena 

odluka o provođenju upravljanja rizicima u Agenciji, provođene su i druge aktivnosti po pitanju 

uspostavljanja i razvoja sistema finansijskog upravljanja i kontrole. Međutim, za 2025. godinu 

nije sačinjen Akcioni plan razvoja sistema finansijskog upravljanja i kontrole u Agenciji niti je 

uspostavljen sistem izvještavanja rukovodstva o provedenim aktivnostima u vezi s finansijskim 

upravljanjem i kontrolom. Agencija je Centralnoj harmonizacijskoj jedinici Ministarstva finansija 

i trezora BiH9 dostavila Godišnji izvještaj o sistemu finansijskog upravljanja i kontrole za 2025. 

godinu.  

 

Po pitanju razvoja i unapređenja sistema finansijskog upravljanja i kontrole dali smo 

preporuku u prethodnom periodu, te smo na osnovu prethodno prezentovanog ocijenili 

da je realizacija iste u toku (preporuka broj 1/2020 u Tabeli 1), a što će biti predmetom 

daljeg praćenja do okončanja realizacije. 

 

 
 

7. FINANSIJSKI IZVJEŠTAJI   
 

Agencija je sačinila Godišnji finansijski izvještaj za 2025. godinu i dostavila ga nadležnim 

organima i institucijama u skladu s važećim propisima i u utvrđenom roku.  

Analizom bilješki uz finansijske izvještaje konstatovano je da su sačinjeni prema Pravilniku o 

finansijskom izvještavanju institucija BiH10. Godišnji finansijski izvještaj Agencije potpisala su 

oba zamjenika direktora. I ostalu finansijsku dokumentaciju, prema usmenom dogovoru 

zamjenika direktora potpisuju oba zamjenika.  

 

 
7 Službeni glasnik BiH, broj 50/22 
8 Službeni glasnik BiH, broj: 61/04, 49/09, 42/12, 87/12, 32/13, 38/22 i 44/25 
9 Navedena jedinica ima obavezu sačinjavati i Vijeću ministara BiH dostavljati konsolidovani godišnji izvještaj o sistemu finansijskog 

upravljanja i kontrole u institucijama BiH koji sadrži informacije o stepenu uspostavljanja, napretku, stanju i aktivnostima koje su u 

izvještajnom periodu realizovane u oblasti razvoja sistema internih finansijskih kontrola, kao i o planovima za budući razvoj sistema 

internih finansijskih kontrola u institucijama BiH.  
10 Službeni glasnik BiH, broj 14/26 

7.1. Pregled rashoda i izdataka iz budžeta   

 

Zakonom o budžetu institucija Bosne i Hercegovine i međunarodnih obaveza Bosne i 

Hercegovine za 2025. godinu11, Agenciji su odobrena sredstva u ukupnom iznosu od 2.214.000 

KM (tekući izdaci 2.171.000 KM i kapitalni izdaci 43.000 KM)12. Također, spomenutim zakonom 
je odobreno 33 zaposlenih u Agenciji. Pored zakonom odobrenih sredstava, Agencija je na 

raspolaganju imala i sredstva tekuće rezerve odobrene na osnovu Odluke o odobravanju 

sredstava tekuće rezerve za isplatu jednokratne novčane pomoći zaposlenim u institucijama 

BiH13. Sredstva su odobrena u iznosu od 50.310 KM za isplatu bruto naknade za 30 zaposlenih. 

Prema navedenom, Agencija je u 2025. godini raspolagala sredstvima u ukupnom iznosu od 

2.264.310 KM.  

 

U pregledu rashoda i izdataka po ekonomskim kategorijama, u periodu od 1.1. do 31.12.2025. 

godine, ukupno ostvareni rashodi iskazani su u iznosu od 1.804.562 KM, što je za 459.748 KM 

manje u odnosu na raspoloživi budžet za 2025. godinu.  

 

Vrijednosno značajni rashodi odnose se na: bruto plaće i naknade (1.361.316 KM)14, naknade 

troškova zaposlenih (226.619 KM), ugovorene i druge usluge (93.711 KM) i nabavku opreme 

(42.168 KM).  

 

Pregled rashoda i izdataka iz budžeta prikazan je u Prilogu I Izvještaja. 

 

 

U daljem tekstu navodimo nalaze revizije, stanje po procesima za koje su date preporuke u 

ranijem periodu čija realizacija je u toku, kao i određena objelodanjivanja činjenica o organizaciji 

rada u finansijskom poslovanju agencije. 

 

 

 

7.1.1. Bruto plaće   

 

Zakonom o plaćama i naknadama u institucijama BiH nije definisano koji koeficijent se 

primjenjuje za obračun plaće direktora i zamjenika direktora Agencije. Konstatovano je da se 

plaće direktora i zamjenika direktora obračunavaju na osnovu rješenja o razvrstavanju u platni 

razred po kojima je direktor razvrstan u platni razred A3, koeficijent 7,50, a zamjenici direktora 

u platni razred A4, koeficijent 7,00. Razvrstavanje u platne razrede izvršeno je 2011. godine na 

osnovu Obavijesti Ministarstva finansija i trezora BiH15 kojom su im utvrđeni navedeni platni 

razredi – koeficijenti. Agencija je u septembru 2025. godine od nadležnog ministarstva finansija 

i trezora BiH zahtjevom16 zatražila da se prilikom prve intervencije na navedenom zakonu 

preduzmu potrebne aktivnosti da se činjenično stanje o platnom razredu i pripadajućem 

 
11 Službeni glasnik BiH, broj 70/25 
12 Do usvajanja budžeta za 2025. godinu, Agencija je raspolagala sredstvima odobrenim prema pojedinačnim instrukcijama o 

privremenom finansiranju institucija BiH za period januar – mart 2025. godine, broj: 05-16-2-7582-1/24 od 17.12.2024. godine, za 

period april – juni 2025. godine, broj: 05-02-2-2225-1/25 od 24.3.2025. godine, period juli – septembar 2025. godine, broj: 05-02-

2-4036-1/25 od 20.6.2025. godine i period oktobar – decembar 2025. godine, broj: 05-02-2-5606-1/25 od 24.9.2025. godine koje 

je donio ministar finansija i trezora Bosne i Hercegovine. 
13 Službeni glasnik BiH, broj 72/25 
14 Prosječan broj zaposlenih u 2025. godini za koje su isplaćene bruto plaće bio je 30.  
15 Akt broj: 08-02-2-6147-2/11 od 19.9.2011. godine 
16 Akt broj: 07-16-6-560-9/24/ S.V. od 19.9.2025. godine 

koeficijentu tekstualno navede. Do obavljanja završne revizije, mart 2026. godine, Agencija nije 

zaprimila odgovor Ministarstva finansija BiH o preduzetim aktivnostima povodom predmetnog 

zahtjeva. 

  

Po pitanju definisanja platnih razreda i pripadajućih koeficijenata direktora i zamjenika 

direktora u Zakonu o plaćama i naknadama u institucijama BiH dali smo preporuku, te 

smo na osnovu prethodno prezentovanog ocijenili da je realizacija iste u toku (broj 

preporuke 1/2024 u Tabeli 2), a što će biti predmet daljeg praćenja do okončanja 

implementacije.  

 

7.1.2. Izdaci za rad komisije 

 

Izdaci po osnovu naknada za rad članova Komisije za odlučivanje o sukobu interesa u 

institucijama na nivou BiH (u daljem tekstu: Komisija) realizovani su u neto iznosu od 48.266 

KM (bruto 65.080 KM). Isplata naknade vršena je za sedam članova. 

 

Zakon o sprečavanju sukoba interesa u institucijama na nivou BiH propisuje da Agencija 

osigurava obavljanje stručnih, administrativnih i materijalno-finansijskih poslova za potrebe 

Komisije, te druge neophodne organizacione i tehničke uslove za rad Komisije. Također je 

definisano da član Komisije ima pravo na mjesečnu naknadu za rad u Komisiji u skladu sa 

članom 7. stav (1) Zakona o plaćama i naknadama u institucijama BiH17. Zakonom o plaćama i 

naknadama u institucijama BiH, članom 39, definisane su nadležne institucije koje donose 

podzakonski akt kojim se utvrđuje naknada za rad u upravnim odborima, nadzornim i drugim 

radnim tijelima. Naknada za rad članova Komisije isplaćuje se na osnovu odluke koju je donio 

direktor Agencije.18 Uzimajući u obzir odredbe člana 39. Zakona o plaćama i naknadama u 

institucijama BiH može se zaključiti da isti ne prepoznaje mogućnost donošenja odluke o 

naknadi članovima Komisije od strane direktora Agencije.  

 

PREPORUKA 1 

Agencija je dužna u skladu sa važećim propisima pripremiti i dostaviti prijedlog odluke o 

visini naknade za rad članova Komisije za odlučivanje o sukobu interesa u institucijama 

BiH nadležnoj instituciji, radi donošenja odluke kojom će se definisati predmetna 

naknada. 

 

7.2. Bilans stanja  

 

U bilansu stanja na 31.12.2025. godine iskazana su ukupna sredstva u iznosu od 184.239 KM. 

Ukupne obaveze s izvorima sredstava iskazane su u iznosu od 252.879 KM. Značajne stavke 

bilansa stanja odnose se na neotpisanu vrijednost stalnih sredstava (184.239 KM), kratkoročne 

tekuće obaveze (26.472 KM) i kratkoročna razgraničenja (42.168 KM).  

 

Bilans stanja prikazan je u Prilogu II Izvještaja. 

 

 
17 U visini osnovice za obračun plaće  
18 Akt broj: 07-02-1-506-5/24 od 20.12.2024. godine i 07-02-1-506-8/24 (S.V.) od 13.6.2025. godini 

8. ZAPOŠLJAVANJE I STATUS ZAPOSLENIH (ANGAŽOVANIH) OSOBA 
 

8.1. Ispunjavanje uslova za penzionisanje 

 

Zakonom o radu u institucijama BiH19 propisano je da radni odnos prestaje po sili zakona kad 

zaposlenik navrši 65 godina života i najmanje 20 godina staža osiguranja ili 40 godina staža 

osiguranja, nezavisno od godina života – danom donošenja rješenja. Zakonom o Agenciji 

propisano je da prijedlog za razrješenje direktora podnosi Komisija za izbor i praćenje rada 

Agencije. Propisani su slučajevi kada se postupak razrješenja pokreće, međutim, među istim 

nije naveden slučaj prestanka radnog odnosa zbog sticanja uslova za penzionisanje. Zamjenik 

direktora je u oktobru 2024. godine napunio 65 godina života i još uvijek je u radnom odnosu. 

Agencija je u martu 2025. godine dostavila nadležnoj komisiji za izbor i praćenje rada Agencije 

Informaciju iz službene evidencije20 u kojoj ih informiše o godinama života zamjenika direktora.  

Upravni inspektorat Ministarstva pravde BiH je u septembru, po zaključku Predstavničkog 

doma Parlamentarne skupštine BiH, zatražio podatke o zaposlenim u Agenciji koji su ispunili 

uslove za penzionisanje po bilo kom osnovu (65 godina života ili 40 godina staža), a još uvijek 

su u radnom odnosu. Agencija je dostavila tražene podatke navodeći da je osoba koja trenutno 

obavlja funkciju zamjenika navršila 65 godina života, čime je eksplicitno stekla jedan od uslova 

za penzionisanje.  

 

Nadalje, pozivajući se na zaključak Komisije za praćenje rada Agencije u decembru je 

Ministarstvu pravde BiH, Upravnoj inspekciji, upućen dopis sa molbom za preporuke ili 

konkretne smjernice koje Agencija treba da preduzme u pogledu regulisanja statusa 

imenovanog zamjenika direktora. Do okončanja procesa završne revizije (mart 2026. godine) 

povratnu informaciju Agencija nije dobila.  

 

Po pitanju informisanja nadležnih institucija u vezi sa statusom zamjenika direktora dali 

smo preporuku u prethodnoj godini, te smo na osnovu prethodno prezentovanog 

ocijenili da je realizacija iste u toku (broj preporuke 2/2024 u Tabeli 2), a što će biti 

predmetom daljeg praćenja do okončanja implementacije.  

8.2. Obavljanje poslova drugog radnog mjesta 

 

Agencija je na osnovu člana 61. i 62. Zakona o upravi21 donijela Rješenje o davanju ovlaštenja22 

za dva pomoćnika da privremeno obavljaju poslove i zadatke koji spadaju u nadležnost Sektora 

za pravne, kadrovske opće i finansijsko-materijalne poslove, uz obavezu da isti unutar 

navedenog sektora interno urede raspored i način korištenja potrebnih korisničkih naloga. U 

obrazloženju predmetnog rješenja Agencija navodi da je radno mjesto rukovodećeg državnog 

službenika pomoćnika direktora u navedenom sektoru upražnjeno te da postoji objektivna 

potreba za obavljanje određenih poslova.  

 

 
19 Službeni glasnik BiH, broj: 26/04, 7/05, 48/05, 50/08, 60/10, 32/13,93/17, 59/22 i 88/23 
20 Akt broj: 02-14-2-458-2/24 od 4.3.2025. godine  
21 Službeni glasnik BiH, br.: 32/02, 102/09 i 72/17) 
22 Akt broj: 07-34-2-372-1/25 (S.V.) od 1.8.2025. godine 

Odredbama Zakona o državnoj službi u institucijama BiH23 i Pravilnika o uslovima i načinu 

obavljanja internih konkursa, internih i eksternih premještaja državnih službenika u institucijama 

BiH24, regulisan je način raspoređivanja državnih službenika na radna mjesta. Navedenim 

zakonskim odredbama nije predviđena mogućnost da se rješenjem rukovodioca institucije 

državni službenici mogu raspoređivati na druga radna mjesta. Obavljanje poslova rukovodećih 

poslova na navedeni način nije prihvatljiva praksa.  

 

PREPORUKA 2 

Agencija je dužna osigurati da se poslovi upražnjenih radnih mjesta državnih službenika 

obavljaju u skladu sa Zakonom o državnoj službi u institucijama BiH i drugim 

podzakonskim aktima. 

 
 
 

9.  JAVNE NABAVKE   
 

Agencija je donijela i objavila Plan javnih nabavki za 2025. godinu, kako je propisano Zakonom 

o javnim nabavkama.  

 

Prema prezentovanim podacima25, Agencija je u 2025. godini provela dva konkurentska 

postupka ukupne vrijednosti 40.549 KM26, dok je putem direktnih sporazuma izvršila nabavke i 

usluge u vrijednosti od 28.392 KM. U revidiranim postupcima javnih nabavki nisu uočeni 

značajniji nedostaci. 

 
  

 
23 Službeni glasnik BiH, br.: 12/02, 19/02, 8/03, 35/03, 4/2004, 17/04, 26/04, 37/04, 48/05, 2/06, 50/08, 43/09, 8/10, 40/12, 93/17 i 

18/24) 
24 Službeni glasnik BiH, broj 62/10, 30/14 i 38/17) 
25 Podaci iz dostavljenih izvještaja iz Informacionog sistema e-nabavke 
26 Svi iznosi navedeni u tački 9. Javne nabavke su bez PDV-a 

10.  KOMENTARI AGENCIJE NA NACRT IZVJEŠTAJA  

 
Agencija u ostavljenom roku nije dostavila komentare na Nacrt izvještaja o obavljenoj 

finansijskoj reviziji za 2025. godinu, tako da ovaj izvještaj predstavlja konačan izvještaj bez 

korekcija u odnosu na Nacrt izvještaja o obavljenoj finansijskoj reviziji za 2025. godinu. 

 

Reviziju u Agenciji za 2025. godinu obavili su: Nataša Pavlović – vođa tima, Darija Dandić – član 

tima i Jovana Jošilo – član tima.  

 

 

 

Vođa tima za 

finansijsku reviziju 

 

Nataša Pavlović, v. r. 

 Rukovodilac Odjela za 

finansijsku reviziju  

 

Nermin Hamzagić, v. r.  
  

   

    
  

 

   

Broj: 03-16-1-817/26   

 

 

Prilozi  
 

Prilog I – Pregled rashoda budžeta za 2025. godinu 

Prilog II – Bilans stanja na 31.12.2025. godine 

  



 

 

Prilog I 

Pregled rashoda budžeta za 2025. godinu  

 
Agencija za prevenciju korupcije i koordinaciju borbe protiv korupcije 

      

Opis 
Odobreni 

budžet 

Usklađivanja 

budžeta  

Ukupni 

budžet   

Izvršenje 

budžeta 

Procenat  

(5/4*100) 

1 2 3 4 (2+3)    5 6 

1. Tekući izdaci 2.171.000 50.310 2.221.310 1.762.395 79 

Bruto plaće i naknade 1.608.000 0 1.608.000 1.361.316 85 

Naknade troškova zaposlenih 215.000 50.310 265.310 226.619 85 

Putni troškovi 30.000 0 30.000 16.089 54 

Izdaci telefonskih i poštanskih usluga 22.000 0 22.000 15.599 71 

Izdaci za energiju i komunalne usluge 0 0 0 0   

Nabavka materijala 25.000 0 25.000 10.383 42 

Izdaci za usluge prijevoza i goriva 20.000 0 20.000 6.206 31 

Unajmljivanje imovine i opreme 30.000 0 30.000 13.875 46 

Izdaci za tekuće održavanje 21.000 0 21.000 14.241 68 

Izdaci za osiguranje 6.000 0 6.000 4.354 73 

Ugovorene i druge posebne usluge 194.000 0 194.000 93.711 48 

      

2. Kapitalni izdaci 43.000 0 43.000 42.168 98 

Nabavka zemljišta 0 0 0 0   

Nabavka građevina 0 0 0 0   

Nabavka opreme 43.000 0 43.000 42.168 98 

Nabavka ostalih stalnih sredstava 0 0 0 0   

Rekonstrukcija i investiciono održavanje 0 0 0 0   

      

3. Tekući grantovi 0 0 0 0   

  0 0 0 0   

  0 0 0 0   

4. Budžet-neposredna potrošnja (1+2+3) 2.214.000 50.310 2.264.310 1.804.562 80 

      

5. Višegodišnja kapitalna ulaganja 0 0 0 0   

  0 0 0 0   

      

6. Novčane donacije 0 0 0 0   

  0 0 0 0   

      

7. Programi posebne namjene 0 0 0 0   

  0 0 0 0   

      

8. Ukupno (4+5+6+7) 2.214.000 50.310 2.264.310 1.804.562 80 

      
  

 

 



 

 

Prilog II 

Bilans stanja na 31.12.2025. godine 

 

Agencija za prevenciju korupcije i koordinaciju borbe protiv korupcije 

    

Opis 31.12.2025. 31.12.2024. 
Procenat 

(2/3*100) 

1 2 3 4 

1.Gotovina, krat. potraživanja, razgraničenja i zalihe 
0 8.554 0 

Novčana sredstva  0 0   

Kratkoročna potraživanja 0 8.554 0 

Kratkoročni plasmani 0 0   

Interni finansijski odnosi 0 0   

Zalihe 0 0   

Kratkoročna razgraničenja 0 0   

2. Stalna sredstva  184.239 228.996 80 

Stalna sredstva 505.972 548.766 92 

Ispravka vrijednosti 321.733 319.770 101 

Neotpisana vrijednost stalnih sredstava  184.239 228.996 80 

Dugoročni plasmani 0 0   

Dugoročna razgraničenja 0 0   

UKUPNO AKTIVA (1+2) 184.239 237.550 78 

        

3. Kratkoročne obaveze i razgraničenja 68.640 162.652 42 

Kratkoročne tekuće obaveze 26.472 27.819 95 

Kratkoročni krediti i zajmovi 0 0   

Obaveze prema zaposlenima 0 127.833 0 

Interni finansijski odnosi 0 0   

Kratkoročna razgraničenja 42.168 7.000 602 

4. Dugoročne obaveze i razgraničenja 0 0   

Dugoročni krediti i zajmovi 0 0   

Ostale dugoročne obaveze 0 0   

Dugoročna razgraničenja 0 0   

5. Izvori sredstava  184.239 228.996 80 

Izvori sredstava 184.239 228.996 80 

Ostali izvori sredstava 0 0   

Neraspoređeni višak prihoda/rashoda 0 0   

        

UKUPNO PASIVA (3+4+5) 252.879 391.648 65 

    
Napomena: Pravilnikom o finansijskom izvještavanju institucija Bosne i Hercegovine, čl.10. stav 4., napomenuto je da bilans 

stanja budžetskih korisnika neće biti uravnotežen (aktiva jednaka pasivi) zbog programski uspostavljenog sistema Glavne 

knjige, dok će bilans stanja koji radi Ministarstvo finansija i trezora na nivou Budžeta institucija Bosne i Hercegovine za 

tekuću godinu biti uravnotežen.   

 

 
 

 


